
Confederacion Intersindical Galega

A DIRECCION XERAL DE MONTES

DA XUNTA DE GALICIA

ALEGACIONS DA CIG AO BORRADOR DA LEI DE MONTES DE GALICIA

CONSIDERACIONS PREVIAS

Que unha norma de tanto calado e importancia para o noso pais, como a Lei
qgue regula todo o relacionado cos montes e terreos forestais, sexa tramitada
pola via de urxencia, en pleno veran, con escasos vinte dias de periodo de
alegacions, e sen contar co consenso necesario da sociedade galega, deixa
moito que desexar e condena a dita Lei a ser fonte de conflicto e disputas.

E por iso que a primeira suxestion ou alegacion que facemos desde a
Confederacion Intersindical Galega ao borrador da “Lei de Montes de Galicia”,
€ pedir a sua retirada e o comezo dun periodo de consulta e participacion do
conxunto da sociedade, por medio dos seus representantes e das
organizaciéns relacionadas co mundo forestal e co medio ambiente. As
Comunidades de Montes; as organizacions politicas, sindicais, agrarias,
ecoloxistas, sociais; 0s Concellos e Mancomunidades; en definitiva, a
sociedade galega, debe poder participar activamente a fin de establecer o
maior consenso posibel e a maxima complicidade, necesaria para que a norma

tefa eficacia e acade os seus obxectivos.

Dar este paso, seria un xesto esperanzador, ao tempo que nos cargaria a
todas as organizacions as que nos referimos no paragrafo anterior, dun grao de
responsabilidade importante que serviria de acicate para implicarmonos no

establecemento deste marco normativo.

De calquera xeito, sospeitamos que desgraciadamente non se vai tomar en
consideracion esta proposta de retirada do borrador e dunha elaboracion

participativa, polo que achegamos as seguintes
ALEGACIONS

[feitas en base ao texto sacado da paxina web da Conselleria “borrador lei

de montes de Galicia’]

O texto da exposicion de motivos asi como o do seu articulado, emprega unha
linguaxe que se asemella mais a redaccion da lei franquista do ano 1957, no
que se potenciaba o monte cara a produccidon madeireira e no que 0S outros
aproveitamentos forestais non tiflan case importancia. Esta lei galega non ten
en conta as peculiaridades do monte galego, os predios pequenos e 0s montes
vecifiais en man comudn, a gran cantidade de incendios forestais, a pequena
industria da madeira asi como a posibilidade doutras industrias forestais. Non
se fai un esforzo pola conciliacion dos diferentes intereses e factores que
actian nos nosos montes, e 0 que € mais grave, non se potencia o
asentamento da poboacién no rural como peza que é fundamental para o
desenvolvemento sustentabel. A palabra obriga cando se refire a propietarios
aparece demasiadas veces, mentres que cando se refire & Administracion, a
que mais emprega é “poderd”. Estamos ante unha lei inxusta e impositiva cos
propietarios e usuarios e transixente coa Administracion Forestal da Xunta de

Galicia.

Destaca a intencion de que cuestions conflictivas, como o gando que ande libre
polo monte sen sinalar, ou sen autorizacién do propietario, deber& ser retirado
do mesmo pola administracion local; ou o traspaso aos propietarios da
responsabilidade na extincidon dos incendios... Semellan mais ben ser medidas

de aforro da Xunta de Galicia.

Chama a atencion tamén a negativa de abordar a ordenacion dos usos do
monte como un dos problemas mais conflictivos da xestion do monte galego. A
pesares de recofiecer no preambulo que os conflictos de usos son un dos

motivos fundamentais dos incendios forestais

Sobre os incendios forestais non se establecen novas medidas para a sua
prevencion e incluso se reducen as previstas na Lei de Incendios de Galicia, o
gue consideramos un grave erro, sobre todo cando nesta lei se traballa en

contra da conciliacién dos diferentes actores do monte.

A proteccién da pequena industria da madeira, a trazabilidade dos productos
ou incluso a consecucion dunha marca galega para os productos forestais
non se aborda nin se nomea na lei. As industrias agroalimentarias son
ignoradas asi como outros aproveitamentos como o da biomasa con destino

diferente ao enerxético (compostaxe para abonos....).

Unha norma que deberia contemplar a importancia do monte para o uso social
e recreativo, a aposta por fomentar a sustentabilidade e a defensa do medio
ambiente. O cumprimento das prescricions do protocolo de Kioto pola

captacion do CO, atmosférico que exerce...Nin se mencionan..

As comunidades de montes vecifiais en man comun quedan seriamente feridas
nesta lei, en cuestions tan basicas como a negacion as exencions fiscais, a
derrogacién da obriga da Xunta a sUa tutela, a obriga ao deslinde e a loita

contra as pragas, asi como contra os incendios forestais por parte da

Administracion Forestal. E para rematar a imposibilidade de clasificar novos
montes vecifiais en man comun quedando milleiros de hectareas fora da
posibilidade de ser retornada a sua propiedade aos vecifios. Esta medida non &

mais que por unha traba ao asentamento de cidadans no rural.

Linguaxe empregada na lei, compre definir termos como “cortas de mellora
ou de policia” (artig 92.7), e omitir aqueles que son subxectivos ou pouco
concretos e anticuados como “mera comunicacion’(art 95.3), “autorizacién da

forestal”.

Por outra parte abundan os erros gramaticais e os castelanismos e outro tipo
de expresions que non consideramos erros sendén que abre as portas a
diferentes interpretacions ou a indefinicibns (vg “xeracién dun impacto

” JJon

ambiental minimo”, “podera ser”,”a administracién podera fomentar” )
EXPOSICION DE MOTIVOS

Botase en falta a referencia a que esta norma € a primeira Lei de Montes

galega e a sua importancia.

Tameén falta a referencia a orixe e singularidade da propiedade, reparto das
terras e aproveitamento dos montes galegos asi como unha adecuada

referencia historica.
TITULO PRELIMINAR

Cambiar a redaccion do artigo 5 no seu punto 3 e engadir un novo punto, de
xeito que se vincule de forma clara a Administracion Galega no seu conxunto
como garantista do dereito dos cidadans a un medio ambiente adecuado sendo
os montes unha parte fundamental deste, que quedaria redactado do seguinte

xeito:

3. A Administracion da Comunidade Autonoma de Galiza procurara a
conservacion, proteccion, ordenacion e mellora dos montes, habilitando os
medios humanos e materiais que sexan necesarios para manter e potenciar

esa funcién social.

A conservacion, expansion e aproveitamento das masas forestais, ademais do
aproveitamento multifuncional do monte, segundo criterios de xestion forestal
sustentdbel de acordo co disposto na presente Lei é de interese publico e

social sen prexuizo do réxime de propiedade.
Artigo 8. Definicions. Engadir a seguinte:

Axente forestal: funcionario/a que ostenta a condicién de axente da autoridade
pertencente &s administracions publicas que, acorde coa sUa propia normativa
e con independencia da denominacion corporativa especifica, ten
encomendadas, entre outras funcions, as de policia e custodia dos bens
xuridicos de natureza forestal e a de policia xudicial en sentido xenérico tal

como establece o apartado 6 do artigo 283 da Lei de axuizamento criminal.

Asi mesmo, deberian terse en conta moitas outras definicions que na redaccion
da lei son fundamentais para ter un vocabulario definido é axeitado a

actualidade galega como :

Bosque, prado, pastizal, montes periurbans, biomasa forestal, Zona de Alto
Risco de Incendio, Tesela, cambio do uso forestal, cultivo enerxético forestal,
Multifuncionalidade do Monte, Via de Saca, Brigada de Investigacion de

Incendios Forestais, Distrito Forestal...
TITULO |. COMPETENCIAS DAS ADMINISTRACIONS PUBLICAS

Este titulo queda bastante minguado xa que precisa dunha maior definicion

das competencias das diferentes administracions publicas e en especial da

administracion autonémica e da sua Conselleria en materia de montes, da que
€ preciso unha recompilacién das mesmas (non aparece ningunha). Sinalamos

algunha das que nos parecen mais importantes:

@ A Xestion dos montes cuxa administracion e xestion tefa atribuida

legalmente.
@ A regulamentacion dos usos e aproveitamentos nos montes galegos.

@ As actuaciéons en materia de sanidade forestal que sexan da sUa

competencia.
@ A promocion da investigacién e a educacion en materia forestal.

@ A xestidn e conservacion dos recursos xenéticos forestais e o control e
seguimento do material forestal de reproducion empregado nas repoboacions
forestais.

O asesoramento e a colaboracion no desenvolvemento da xestion dos montes
vecifiais, consonte aos principios da Lei.
TITULO IIl. CLASIFICACION E REXIME XURIDICO DOS MONTES.
A PROPIEDADE FORESTAL.

Compre definir a natureza dos montes vecifiais en man comun acorde coa sua

lexislacion especifica, (lei 13/89 de montes vecifiais en man comun)

Natureza dos montes vecifiais en man comun.

1. Os montes vecifiais en man comun tefien natureza especial derivada desta
propiedade en comun sen asignacion de cotas e suxeita as limitacions de

indivisibilidade, inalienabilidade, imprescritibilidade e inembargabilidade.
2. Non estan suxeitos a ningunha contribucion de base territorial.
Propiedade dos montes vecifiais en man comun.

1. A propiedade dos montes vecifiais en man comun, con independencia da
sta orixe, é de natureza privada e colectiva segundo definen os dous

paragrafos seguintes.

2. A titularidade dominical e aproveitamento, sen asignacion de cotas, é da

comunidade de montes.

3. A comunidade de montes entenderase composta polas vecifias e vecifios

gue a integren en cada momento.
Deslinde dos montes.

No que corresponde aos montes vecifiais en man comudn o articulado exime da
anterior responsabilidade & administracion forestal e traslada este cometido aos
propietarios. Dende a Confederacién Intersindical Galega cremos que € un erro
e que vai por en litixio a moitas comunidades xerando unha gran
conflictividade. Propomos o cambio do articulado de xeito que quede como
sinala o regulamento da lei de montes vecifiais en man comin e gue sexa
competencia da administracion forestal, realizando esta tanto o deslinde como
a fase posterior de marcar os lindeiros. Quedando o artigo 47.1 do seguinte
xeito: “os titulares dos montes publicos e dos montes vecifiais en man comun
gozaran da potestade de ...” e modificando os seguintes adecuandoos a estes

criterios.

Cambio de actividade agricola a forestal.

Compre que siga vixente a prohibicion de reforestacion de terras agrarias para
conquerir unha ordenacion do territorio e minimizar as conflictividade polos
usos, polo que propomos a supresion do artigo 61 e a inclusion dun novo punto
no artigo 67: “quedan prohibidas as repoboacions forestais en zonas adicadas

a labradio, cultivo, prados ou pastos”

Condicidons que deben cumprir as repoboaciéns forestais:

No artigo 67.2 prohibe a “...repoboacién da Acacia e calquera outro sen
aproveitamento comercial relevante que se determine mediante Orde...”.
Propomos que se modifigue o texto de xeito que se tefian en conta a
prohibiciébn da repoboacion con especies invasoras que é o que as debe
condicionar de xeito principal polo potencial dano sobre os ecosistema forestal
e non sO o0 seu aproveitamento comercial relevante xa que este pode cambiar
en base as melloras tecnoldxicas ou esixencias do mercado (Exemplo Acacia

sp., Eucaliptus sp, e algunas especies do xénero Pinus).

Propomos un novo punto neste artigo para unha mellor regulacion das
repoboacions de xeito que non haxa a posibilidade de que se formen grandes
extensions de cultivos monoespecificos, co risco que supon para a proliferacion
das pragas, asi como para a propagacion dos incendios forestais e a
consecuente perda de biodiversidade: “As repoboacions de mais de 5 has que
se fagan con especies da disposicién adicional terceira da lei de incendios de
Galicia, cando os predios colindantes sexan dalgunha especie das sinaladas,
ainda que non coincidente coa a repoboar, farase unha franxa colindante de
especies frondosas autdctonas que non serd menor ao 15 % da superficie total

a repoboar ou tres veces a altura media da especie principal”.

TITULO lIl. DA PLANIFICACION DA XESTION FORESTAL SOSTIBLE

Faltan pezas clave da planificacion como € o Inventario Forestal de Galiza
que debe ser, ademais dunha fonte de datos da realidade forestal galega,
tamén unha fonte de informacion que permita tomar decisions respecto das
posibles desviacions negativas que se detecten respecto do establecido na

Estratexia Galega de Xestion

Tamén cémpre adaptarnos a realidade da morfoloxia e caracteristicas
biocliméaticas da nacién galega polo qué é fundamental trazar a Estratexia
Galega de Xestion Sustentabel onde se estableceran os fitos que debemos
percorrer para a consecucion do modelo de monte, logo a ferramenta para a
sUa consecucion sera o Plan Forestal de Galicia e, ainda que neste titulo
daselle unha grande importancia ao Plan Forestal de Galicia, refirese ao actual
sen propor os termos para a elaboracién dun novo. Require unha avaliacion
profunda e modificaciébn xa que non deu resposta adecuada a unha xestion
forestal sostible e non responde aos requirimentos ambientais e forestais que
se tefien a dia de hoxe. Cuestiobns como a proliferaciéon de enfermidades e
pragas dalgunha das especies sinaladas como prioritarias, tratamentos
silvicolas demasiado custosos, a devaluacién econémica dos seus productos,
unha xestién na que non se tefien en conta de xeito adecuado outros productos
do monte, asi como a actual perda de biodiversidade dos nosos montes como
resultado dos incendios forestais e das grandes infraestructuras....compre
traballar primeiramente cara un novo Plan Forestal. Polo que propomos que no
artigo 72 se estableza un prazo o mais curto posibel para a realizacion dun
novo Plan Forestal. Os artigos referentes ao Plan forestal quedaran

redactados do seguinte xeito:
Artigo 72. Plan Forestal de Galiza.

1. O Plan Forestal de Galiza é o instrumento basico de referencia da politica
forestal galega a longo prazo, no que se avalia a situacion do monte galego e

no que se desefia e se establecen as directrices, programas, medios,

investimentos, fontes de financiamento e fases de execucién da politica
forestal, asi como os mecanismos de seguimento e avaliacion necesarios para

0 seu cumprimento.

2. O Plan Forestal de Galiza desenvolvera a Estratexia Galega de Xestion
Forestal Sustentabel, que tamén se terd en conta nas revisions e modificacions

do devandito Plan.

3. O Plan Forestal de Galiza tera unha vixencia de 20 anos e podera ser
revisado previamente a finalizacién da sua vixencia segundo 0s mecanismos

establecidos no devandito Plan.
Artigo ... Contido do Plan Forestal de Galiza.

O contido basico do Plan Forestal de Galiza comprendera as accidons

seguintes:

1. Forestacion, restauracion das cubertas vexetais e a proteccién forestal fronte

a erosion.

2. Proteccion hidroloxica-forestal.

3. Defensa dos montes contra os incendios e as pragas forestais.
4. Usos agrogandeiros compatibeis con modelos forestais.

5. Uso publico recreativo e educacion ambiental.

6. Investigacion ecoloxica-forestal.

7. Industrializacion e axeitada comercializacion dos productos forestais.

8. Definicion das ferramentas para o financiamento dos custos previsibeis das

accions programadas.

9. Participacion social e desenvolvemento econdémico.

10. Conservacion e mellora dos recursos xenéticos forestais.

11. Mellora da rendibilidade dos montes e reorganizacion das propiedades.

12. Incentivos e sistemas de financiamento das inversiéns no monte.

13. Promocion do consumo dos productos forestais sustentabeis.

Artigo .... Elaboracién, revision e modificacion do Plan Forestal de Galiza.

1. A consellaria competente en materia forestal elaborara o Plan Forestal de
Galiza, queseréa aprobado polo Consello da Xunta, oido o Consello Forestal de
Galiza.

2. Na elaboracion do Plan, co fin de propiciar a maior participacion social, seran
consultados por medio dos seus Organos de representacion: as persoas
propietarias forestais, particulares e montes vecifiais, as entidades locais, o
sector empresarial e os demais axentes sociais e institucionais interesados. A
estes efectos, establecerase un tramite de informacion publica conforme ao
disposto na Lei 30/1992, do 26 de novembro, de réxime xuridico das
Administracions publicas e do procedemento administrativo comdn e na Lei
4/2006, de 30 de xufio, de transparencia e boas practicas na Administracion

publica galega.

3. A revision do Plan fundamentarase no diagnéstico derivado da analise do
inventario forestal de Galiza e outros estudos que se estimen necesarios e

implicara o cambio ou axuste xeneralizado das medidas establecidas no plan

asi como dos seus obxectivos. O procedemento de revisidn sera 0 mesmo que

o de elaboracion.

4. As alteracions que non afecten as directrices ou programas do plan nin aos
seus obxectivos e que como tales se definan en dito plan, consideraranse
simples modificaciéns puntuais e poderan ser realizadas directamente pola
consellaria competente en materia forestal, dando conta da sta execucion ao

Consello da Xunta, oido o Consello Forestal.

5. Nos prazos que fixe o propio Plan, debera avaliarse o seu grao de execucion
e, de se considerar pertinente, tramitar as oportunas modificacions ou
revisions. No caso de acometerse modificacions, as mesmas tramitaranse
consonte ao procedemento previsto para a elaboracion e aprobacion inicial do

Plan.
Artigo .... Eficacia vinculante do Plan Forestal de Galiza.

1. Os obxectivos que contefia o Plan Forestal de Galiza seran vinculantes para
a consellaria competente en materia forestal e as suas directrices determinaran
0 marco no que se elaboraran os plans de ordenacién dos recursos forestais e
0s instrumentos de xestion forestal e definiran as actuacions das distintas

administracion publicas no &mbito da presente lei.

2. O Consello da Xunta deberéa ter en conta nas leis anuais de orzamentos as
previsions orzamentarias incluidas no Plan Forestal de Galiza para a

anualidade correspondente.

A modificacién da devandita previsibn orzamentaria polo Consello da Xunta
podera implicar a revision de oficio do programa de investimentos previsto no

Plan Forestal de Galiza

3. A consellaria competente en materia forestal podera establecer lias de

axuda técnica e econdmica para o cumprimento dos fins contidos en dito plan.
Corredores ecoloxicos na Planificacién Forestal.

Compre un artigo que faga referencia aos corredores ecoldxicos garantindo a
sUa proteccion e potenciando a sua formacion ao abeiro da lei 42/2007 de
Proteccion do Patrimonio Natural e da Biodiversidade. E dicir que se garanta
unha superficie arborizada continua con especies autdctonas de xeito que se
conforme como corredor ecoloxico esencial para as transmisions e persistencia
da flora e fauna evitando o efectos do illamento nas poboaciéns vexetais e nas
animais. Este aspecto non pode quedar fora da planificacion polo que debe vir
contemplado no Plan Forestal de Galicia asi como no resto dos planeamentos

e documentos de ordenacion e de xestion forestal.
TITULO IV. RECURSOS FORESTAIS
Pastoreo.

Debese obrigar & identificacion clara e visible a certa distancia para posibilitar a
vixilancia e control dos animais que pastorean por predios forestais co gallo de
identificar aos seus propietarios, en especial no gando vacun e cabalar. Polo

que propomos un novo punto neste senso.

A xestion e administracion do gando que deambule nas zonas forestais sen
identificacion o sen autorizacion por parte do propietario non debera ser dos
concellos que na sua maioria carecen dos medios e recursos necesarios. Isto
vai facer que na practica ninguén se encargue de retirar estes animais

aumentando a conflictividade polos usos como xa indicamos con anterioridade.

Esta competencia debera ser da administracion forestal en colaboracion

daquela competente en sanidade animal e ganderia. Polo que a vixilancia,

control, xestidon e retirada farase polos axentes e persoal propio da Xunta de
Galicia sen prexuizo das accidéns que lle correspondan aos propietarios dos

montes. Neste senso modificaranse os puntos 4 e 5 do artigo 86.
Servizos do Monte.

Artigo 88 Modificar o punto 3 nos seguintes termos: “No caso de que se vertan
ou abandonen residuos ao monte por mor da realizacion de actividades
previstas no punto 2, o responsable sera quen os orixine e subsidiariamente a
persoa/as promotoras da actividade. No caso de que a actividade se realizase
sen 0s oportunos permisos 0 propietario/la do monte ter4d esa
responsabilidade.”

De cara a eliminacion do risco potencial de incendios forestais que pode supor
o abandono de certo tipo de residuos no monte propomos engadir un novo
punto para que a administracion forestal poderd executar de xeito subsidiario a
sua recollida.

Biomasa Forestal.

Propomos que se redacte un novo punto polo que se consideren e regulen

outras aplicacions para a biomasa forestal como por exemplo a compostaxe.
TITULO V. DAS INFRAESTRUCTURAS FORESTAIS

En xeral consideramos que a dia de hoxe non é preciso modificar os termos
aos que se refire a definicibn das infraestructuras forestais, asi como das
caracteristicas e prescricions que estas deben ter. Débense empregar os que
se utilizan na Lei de Incendios de Galicia, xa que pode crear confusion, dado
gue non pasou o tempo suficiente para que dunha avaliacion seria dese como
conclusion a invalidez destes termos e das suas prescricions. Na actualidade a

grande cantidade de biomasa existente nos montes galegos, a falla de

desenvolvemento do rural e o asentamento da poboacién xunto co nimero de

incendios acaecidos cada ano en Galicia non o xustifican.

Propomos a eliminaciéon do artigo 97.b. porque os cargadeiros temporais de
madeira en rolo si deben ser considerados depésitos de productos inflamables
polo que se deben amorear mantendo unas condiciébns de seguridade
determinadas. Isto non s6 é unha cuestion fundamental para evitar a
propagacion dun incendio forestal sendn tamén para a seguridade dos

traballadores/as que traballan na extincion.

Neste mesmo artigo o punto ¢ ) debera estar mellor redactado e, ainda que
unha maquina estacionada non crea situacion de risco de incendio, si conten

sustancias altamente inflamable polo que se deben ter en conta.
Pistas forestais.

Proposta de ampliacion do artigo 98, punto 3, para garantir a seguridade dos
traballadores da extincion de incendios asi como outros usuarios: “En todo
caso as pistas forestais teran saida ou/e viradoiros adecuados para que 0s
vehiculos antiincendios podan dar volta e no caso dos viradoiros estara

sinalizado a pista cortada ao comezo da mesma”.
TITULO VI. A CADEA MONTE-INDUSTRIA

Cambiar no artigo 101,a indefinicion de podera por: “...a administracion forestal

impulsara a creacion de mesas sectoriais...”.

Propomos que a Administracion Forestal impulse e fomente a creacion dunha
Marca Galega para a comercializacion dos nosos productos forestais co
establecemento dun sistema de control da orixe e trazabilidade. Nesta

Marca Galega a administracion galega implicard de xeito especial aos

pequenos productores e pequenas empresas transformadoras aos que

asesorara e apoiara.
TITULO VII. EDUCACION, FORMACION E DIVULGACION

Propomos que nos programas de divulgaciéon se engada un novo punto en
referencia a potenciar a valorizacion do traballo no monte galego. Tamén
compre o impulso e posta en valor do traballo dos empregados publicos que
traballan na extinciéon dos incendios forestais en Galicia asi como impulsar o

cofiecemento pola sociedade dos axentes forestais e das suas funcions.
Investigacion

Propomos un novo punto no artigo 109. “e) Investigacion dos Incendios
Forestais por medio das Brigadas de Investigacion e Prevencion de Incendios
Forestais e o0 establecemento de canles de colaboracion con outras institucions

publicas”.
TITULO IX PRAGAS, ENFERMIDADES FORESTAIS
E DEFENSA FITOSANITARIA

Cando se declara unha enfermidade de tratamento obrigatorio a Xunta de
Galicia obriga ao seu tratamento por parte dos seus propietarios pero non se
obriga a si mesma a tutela e o asesoramento dos montes vecifiais en man
comun, doutros propietarios forestais e das organizaciéns do sector forestal e
ambiental. Propomos que os artigos deste capitulo se redacte nestes termos
xa que a administracion ten que ser garantista do dereito ao medio ambiente

adecuado que temos a sociedade no seu conxunto.

DISPOSICIONS DERRADEIRAS

Non admitimos a modificacion substancial da Lei de Incendios mediante a Lei
de Montes. Precisariase un debate independente e participativo. A nivel xeral
consideramos que é pronto para facer unha avaliacion da Lei de 2007 e que
non cambiaron de xeito importante as condicibns da biomasa forestal, o
asentamento da poboacion, as condicions bioclimaticas... 0 que xustificarian os

cambios.

Por iso pedimos a anulacién das disposiciéns que cuestionan ou modifican a

Lei de Incendios de Galicia.
O CAMBIO CLIMATICO:

O denominado “efecto invernadoiro” que hoxe tanto nos preocupa € un
fendbmeno que na sUa maneira natural resulta necesario para o
desenvolvemento da vida na terra. Os gases presentes na atmosfera, como o
diéxido de carbono, o vapor de auga ou o metano, dificultan a perda de calor
do planeta e fan que a temperatura media se sitie nos 15° C de promedio que

fan que a superficie da terra sexa un medio acolledor para a vida.

O problema é que na actualidade este fendbmeno vese potenciado en exceso e
dun xeito demasiado rapido polas actividades humanas liberadoras de gases
de efecto invernadoiro, na atmosfera, en especial de diéxido de carbono
derivado do emprego dos chamados combustibles fésiles —carboén, petréleo e

gas natural- como fonte de enerxia primaria.

O detectar o problema do cambio climatico mundial, a Organizacion
Meteoroloxico Mundial e o Programa das Nacions Unidas para o Medio
Ambiente crearon un Grupo Intergubernamental de Expertos sobre o Cambio
Climéatico (IPCC), composto por expertos procedentes de tddolos paises para
avaliar a situacion e axudar a toma de decisiéns que poidan mitigar este grave

problema que xunto coa perda de biodiversidade € un dos problemas mais

grave que ten o planeta dende o punto de vista medioambiental. Este
importante traballo que estd levando a cabo o IPCC foi premiado co Premio
Nobel da Paz, premio que compartiu co presidente do Grupo, Rajendra
Pachauri e co exvicepresidente norteamericano Al Gore, que foi 0 que puxo

coa sua “verdade incdmoda” a parte mais mediatica e politica desta cuestion.

As principais conclusiéons do Cuarto Informe de Avaliaciéon Global as que

chegou o IPCC (cofiecido como ar4), son as seguintes:

- O quentamento do clima global da Terra e inequivoco.

- As actividades humanas como causante dos cambios.

- Urxencia da adopcion de medidas.

- A perda de PIB baseado no “Informe Stern sobre a Economia do
Cambio Climatico” que di que o non actuar para mitigar o cambio
climatico pode supofier perdas econdmicas dende un 5% ata un 20%
(pode consultarse na paxina web: www.hm-

treasury.gov.uk/sternreview index.htm).

RESPOSTA XURIDICA INTENACIONAL O CAMBIO CLIMATICO:

A Convencién Marco das Nacions Unidas sobre o Cambio Climatico constitie o
instrumento xuridico internacional mais importante para combater este grave
problema, asinouse no marco da Conferencia de Rio de Janeiro sobre Medio
Ambiente e Desenrolo, entrou en vigor o 21 de marzo de 1994 e na actualidade
conta con mais de 180 Estados Partes. O obxectivo € lograr a estabilizacion
das concentracions de gases de efecto invernadoiro na atmosfera a un nivel

gue impida interferencias antropoxénicas perigosas no sistema climatico. 2).

O sistema do Protocolo de Kioto para lograla reduccion de emisions de
GELl:


http://www.hm-treasury.gov.uk/sternreview_index.htm
http://www.hm-treasury.gov.uk/sternreview_index.htm

O propio Protocolo de Kioto menciona expresamente un amplo ndmero de
politicas e medidas que se consideran necesarias e fundamentais para que as

Partes que participan poidan adquirir uns compromisos.: fomento da eficiencia

enerxética nos sectores pertinentes da economia nacional, proteccion e
mellora dos sumidoiros e depdsitos dos GEI (gases de efecto invernadoiro);
promocion de modalidades agricolas sostibles; desenrolo e uso de formas
novas de enerxia, de tecnoloxias de captacion de CO,; reduccién de subsidios
para actividades que sexan perniciosas para o medio ambiente, adopcion de
medidas para a reduccion de emisions de GEI polo transporte; e o control das

emisidons de metano na xestion do lixo.

Pero ademais, o protocolo de Kioto establece un sistema propio para avaliar e
facilitar o cumprimento polos estados membros dos compromisos de reduccion

de emisions asumidos, sendo os caracteres fundamentais os seguintes:

- Cada Parte do Protocolo con compromisos na reduccion ten
asignada unha cantidade atribuida especifica de emisions para o
periodo 2008-2012 composta por “unidades de cantidade atribuidas”
(UCAs), cada unha das cales significa unha tonelada métrica de
diéxido de carbono equivalente.

- Os Estados Parte poderan contabilizar, a efectos do cumprimento
dos seus obxectivos, as “Unidades de Absorcion” (UDAs),
equivalentes as unidades de cantidade atribuidas que se deriven das
actividades relacionadas co uso da terra, o cambio de uso da terra
ou a SILVICULTURA que aumenten os sumidoiros de carbono (e

foran certificadas por expertos).

Considéranse “sumidoiros de gases de efecto invernadoiro” os
ecosistemas capaces de absorber mais CO, do que emiten, actuando

como unha trampa de carbono sendo o mar o sumidoiro natural por

antonomasia, pero tamén se considera a VEXETACION TERRESTRE
como un sumidoiro. Onde quedaron reflectidos os limites cuantitativos

ou as UDAs que pode obter cada Parte foi nos Acordos de MarraKech.
En base ao anterior facemos as seguintes propostas:

- Compre destacar notoriamente que o PROTCOLO DE KIOTO
apareza representado na lei.

- Establecer, facilitar e incentivar un mecanismo de CERTIFICACION
gue permita gque 0S NOSOS monte aparezan como verdadeiros
sumidoiros de CO,

- Que os silvicultores nos vexamos favorecidos dalgun xeito por estar
contribuindo a reduccion de CO, da atmosfera a costa dos que
contaminen, xa que si se crea o0 Mercado de Emisions os silvicultores
debemos participar dese mercado por estarlle aforrando as
multinacionais e o Estado multas ou custes por incumprir o Protocolo
de Kioto, ben mediante desgravacions fiscais, ben por retribucions
econdémicas ou calquera outro mecanismo.

- Deixar aberta a posibilidade a que se poida desenvolver
regulamentariamente un mecanismo para que as empresas ou quen
emitan CO, poidan establecer convenios con propietarios de montes

para que asi elas contriblan a mitigacién do cambio climéatico.
Ourense, a 11 de xullo de 2011.
Asinado: Anxo Pérez Carballo

Secretario Confederal de Medio Ambiente e Desenvolvemento Sostibel

da Confederacién Intersindical Galega



